
Аннатоция. Мақолада теракда учровчи узунмўйлов қўнғизларнинг тур таркиби, муҳим
турларнинг биологияси, морфологияси ва зарар келтириш хусусиятлари ҳақида маълумотлар
келтирилган. Фарғона водийси шароитида теракда узунмўйлов қўнғизларнинг 7 тури учраб,
зарар келтиради ҳамда уларнинг генерацияси 2-3 йил давом этади. Аниқланган турлар теракдан
ташқари 8 турдаги мевали ҳамда 6 турдаги манзарали дарахтларда ҳам озиқланиб, зарар
келтиради.
Калит сўзлар: Целлюлоза, Trichoferus campestris, телескопик, мўйлов, пўстлоқ, личинка,
флоэма.
БИОЛОГИЯ И ВРЕДОНОСНОСТЬ ДЛИНОУСЫХ ЖУКОВ (COLEOPTERA:
CERAMBYCIDAE) ВСТЕЧАЮЩИХСЯ НА ТОПОЛЯХ
Маърупов Акмалжон Акбарович

Тел: 90 632-52-62 e-mail: marupov1982@bk.ru

Аннатоция. Аннотация. В статье представлена информация о видовом составе,
биологии, морфологии и характеристике повреждения важных видов жуков-долгожителей,
встречающихся на тополях. В Ферганской долине на тополях встречаются и наносят ущерб 7
видов длинноусых жуков, генерация которых длится 2-3 года. Выявленные виды питаются,
кроме тополя, 8 видами плодовых деревьев и 6 видами декоративных деревьев.
Ключевые слова. Целлюлоза, Trichoferus campestris, телескопическая, усы, кора, личинка,
флоэма.
BIOLOGY AND HARMFULNESS OF LONG-BEETLED BEETLES (COLEOPTERA:
CERAMBYCIDAE) FLOWING ON POPLARS
Marupov Akmal Akbarovich
Fergana State University, independent researcher
Tel: 90 632-52-62 e-mail: marupov1982@bk.ru
Annotation. Annotation. The article provides information on the species composition, biology,
morphology and damage characteristics of important species of long-lived beetles found in poplars. In the
Fergana Valley, 7 species of long-beaked beetles are found in poplars and cause damage, and their
generation lasts 2-3 years. In addition to poplar, the identified species feed on 8 species of fruit trees and 6
species of ornamental trees.
Keywords. Cellulose, Trichoferus campestris, telescopic, whiskers, bark of tree, larva, phloem.

Кириш. Дунё тажрибасининг кўрсатишича, йилдан-йилга дарахт ва буталарга
узунмўйлов қўнғизларнинг салбий таъсири ортиб, боғ ва ўрмонзорларга иқтисодий
зарари кучайиб бормоқда [8]. Қатор олимларнинг таъкидлашича, зараркунанда
ҳашаротларга қарши самарали кураш чораларини ишлаб чиқишда уларнинг
биологиясини аниқлаш, озуқа ресурслари билан боғланишдаги ҳаётий жараёнларни,
айниқса, бу жараённи турли экологик омиллар орқали “ўсимлик-фитофаг” тизими
орқали таҳлил этиш муҳим илмий-амалий аҳамият касб этади [9, 10, 11, 12].
Тераклар ёғочи иморат қурилишида, ёғочни қайта ишлаш, мебель саноатидан
ташқари целлюлоза қоғоз саноати учун ҳам муҳим хом ашёдир. Унинг ёғочи
гидролизланиб этил спирти олинади. Терак целлюлозаси газлама, корд толаси
тайёрлашда, гугурт ишлаб чиқаришда муҳим аҳамиятга эга. Кейинги йилларда
Ўзбекистонда иморатбоп қурилиш материаллари олиш мақсадида терак плантациялари
кўп ташкил қилинмоқда. Америка ва Европадан тез етиладиган терак навлари келтириб
экилмоқда.
Ўзбекистонда терак ўсимлиги бошқа манзали ва қурилишбоп дарахтларга
нисбатан кўп экилганлиги, танасининг бирмунча юмшоқлиги сабабли уларда бир қанча
зараркунандалар, жумладан хруш қўнғизлари, тиниқ қанотли терак поя капалаги,
шираларнинг бир неча тури, сассиқ дарахтхўр, терак куяси, терак барг кемирарлари,
пўстлоқхўр ва узунмўйлов қўнғизлар каби ҳашаротлар учраб зарар келтиради.
Узунмўйлов қўнғизлар юқорида келтирилган ҳашаротлар ичида энг кенг тарқалган
ва жиддий зараркундандаси ҳисобланади.
Узунмўйлов қўнғизлар оиланинг 36 000 дан ортиқ тури фанга маълум [7].
Қўнғизлар Марказий Осиёнинг барча ҳудудлари, шунингдек жануби-шарқда Орол
денгизидан Хитой чегарасигача ва жанубда Афғон чегарасигача бўлган ҳудудларда
тарқалган.
Ўзбекистонда мазкур оиланинг 50 га яқин тури маълум бўлиб, улардан 22 тури
дендрофил сифатида манзарали ва мевали дарахтларнинг танаси, шохлари ва илдизига
зарар келтиради [6].
Материал ва тадқиқот услублари.
Узунмўйлов қўнғизларнинг тарқалиши ва биологиясини ўрганишга оид
тадқиқотлар 2010-2019 йиллар мобайнида Фарғона вилоятининг Қува, Ўзбекистон,
Фарғона, Фурқат, Боғдод туманлари ҳамда Фарғона ва Қувасой шахарларида олиб
борилди. Турларни аниқлаш, уларнинг морфометрик ўлчамларини олиш ва
биологиясини ўрганишда соҳага доир аниқлагичлар, қатор илмий манбалардан
фойдаланилди [1, 2, 3, 4, 5, 6, 7].
Олинган натижалар.
Кузатувлардан маълум бўлдики, узунмўйлов қўнғизларнинг кўпчилик турлари
полифаг зараркунанда бўлиб биргина теракнинг ўзида уларнинг 20 га яқин турлари ҳаёт
кечиради. Теракдан ташқари бу турлар чинор (Platanus orientalis), тол (Salix alba), ёнғоқ
(Juglans regia, Juglans nigra), нок (Pyrus communis ), олма (Malus domestica). ўрик (Armeniaca
vulgares), заранг (Acer regilii), жийда (Eleagnus angistitolia) ўсимликларида кўплаб
учрашлиги кузатилди (11.08.2015, Фарғона).

Мўйловдорларнинг танаси бир оз узунчоқ ва ихчам бўлиб, улар танасининг узун
бўлиши бу оиланинг барча вакилларига хосдир. Кўпчилик турларида мўйловлар узун
бўлиб, ҳашарот танасидан ҳам узундир (4-расм).
Мўйловдорларнинг личинкалари оқимтир ёки сарғиш тусда бўлиб, танаси ясси
олд кўкрак яхши ривожланган. Личинкаларининг оёқлари ривожланмаган. Улар ўрта ва
кейинги кўкракдаги ҳамда бўғимлардаги махсус бўртмачалар ёрдамида ҳаракатланади.
Айрим личинкаларнинг танаси охирги қисмида ўсимталар ёки иккитадан илмоқчалар
бўлиши мумкин, улар орқага ҳаракатланиш имконини беради. Личинкаларнинг кучли
жағлари доимо олдинга йўналган ҳолатда бўлади.
Фарғона водийси шароитида олиб борилган изланишлар давомида теракда
узунмўйлов қўнғизларнинг 7 тури қайд этилди. Жумладан, Trichoferus campestris Fald.;
Xylotrechus namanganensis Hd; Aeolesthes sarta (Solsky, 1871); Turanium pilosum (Reitter, 1891);
Saperda similis Laicharting, 1784; Oberea ruficeps ruficeps Fischer von Waldheim, 1842; Phytoecia
virgula virgula Charpentier, 1825 турлари намуналари йиғилди. Айрим турларнинг
тарқалиши ва биологияси ҳақида батафсил маълумот келтирамиз.
Тут узунмўйлов қўнғизи (Trichoferus campestris Fald.) 1835 йилда Фалдерманн
томонидан илк марта Италияда топилган.
Шунингдек, тут узунмўйлов қўнғизи АҚШ, Чехия, Венгрия, Молдова, Польша,
Руминия, Украина, Тожикистон, Қозоғистон, Ўзбекистон, шу жумладан Фарғона
водийсида кенг тарқалганлиги муаллифлар томонидан таъкидланган
[1, 2, 4, 5]. Ушбу зараркунда полифаг ҳашарот бўлиб терак ўсимлигидан ташқари қатор
манзарали ва мевали дарахтларда эман (Quercus) олма (Malus) анжир (Ficus carica), гилос
(Prunus subg. Cerasus) яшаб зараркунандалик қилади.
Қўнғизларнинг ранги қўнғир ва тўқ қўнғир, оёқлари ва мўйловлари қизғишқўнғир, танасининг рангидан очроқ бўлади. Танасининг устки томони бир хил узунликка
ва бир хил қалинликка эга бўлмаган кулранг оч сариқ ёки сарғиш сийрак туклар билан
қопланган. Танасининг пастки томоно тилла ранг қўнғир ёки сарғиш тусли сийрак туклар
билан қопланган (3-расм).

3-расм. Тут узунмўйлов қўнғизи: А – тухумлар (лаборатория шароитида);
Б – личинка; В – зарарланган тут дарахти.
Умуман олганда, тут узунмўйлов қўнғизи жиддий зараркунанда бўлиб, у Фарғона
водийси шароитида ҳаёт циклини тут, терак, қайрағоч, эман, тол, олма, гилос ва бошқа
дарахтларда ўтказади. Бошқа тур дарахтларга нисбатан тут ва теракларда урғочи
қўнғизларнинг тухум қўйиш кўрсаткичи юқори бўлади. Ҳаёт цикли давомийлиги 2
йилни ташкил этади.
Мўйловдор қўнғизлар билан зарарланган дарахт таналари қурилишда ишлатишга
яроқсиз ҳолатга келади. Мевали дарахтларда эса кейинги мавсумдан ҳосилдорлик кескин

камая бошлайди. Зараркунанда туфайли дарахт шоҳларининг синиши тутга қараганда
бошқа оила вакилларида кўпроқ рўй беради.
Наманган узунмўйлов қўнғизи (Xylotrechus namanganensis Hd). Вояга етган
қўнғизларнинг узунлиги 12 мм дан 25 мм гача боради. Урғочилари эркакларига нисбатан
йирикроқ бўлади. Қўнғиз устки қанотининг учки томони нисбатан юмалоқланган, елка
қисми кенгайган, мўйловларининг учи анча ингичка, учинчи бўғини анча калта бўлади.
Эркагининг тепа қисмида иккита кичкина жуда юза ва қалин нуқтали хира ранг
қисмлари бор ҳамда шаклан учбурчакка ўхшайди.
Эркак қўнғизларнинг оёғининг орқа сон қисми устки қанотнинг учидан калта эмас.
Урғочи қўнғизларда устки қанотнинг учигача бормайди. Орқа панжаларининг биринчи
бўғини жуда узун бўлиб, бошқа ҳамма бўғимларнинг узунлигидан ошади.
Урғочи қўнғизлар соғлом дарахтлардаги, айниқса қувватсизланган дарахтлардаги
пўстлоқ ёриқларига тухум қўяди. Личинкалар тухумдан чиққандан кейин дарҳол пўстлоқ
остига кириб ғумбакка айланади, улар ёғочликнинг анча ичкарисига киради. [5].
Қўнғизлар ғумбакдан чиқиши билан дарахтлар пўстлоғини тешиб, учиб чиқиши учун
каттагина йўл очади (1-жадвал).
1-жадвал
Наманган узунмўйлов қўнғизининг фенологияси

Изоҳ: ○ ғумбаклик ҳолати; + катталари; 。тухумлари; ～ фаол катталари; (-) личинкалик
ҳолати;
Шаҳар мўйловдор қўнғизи (Aeolesthes sarta (Solsky, 1871) Марказий Осиёнинг
жанубий минтақалари бўйлаб кенг тарқалган ва у кенг озуқа спектрига эга бўлган тур
сифатида манзарали ҳамда мевали дарахтларнинг хавфли зараркунандаларидан бири
саналади [8].
Шаҳар мўйловдорининг оммавий учиши май ойи бошларида кузатилиши
аниқланган [8]. 2016 йил қиш мавсумининг бошқа йилларга нисбатан совуқ келиши
уларнинг учиш муддатлари 17 майга қадар чўзилишига сабаб бўлди. 2018 йилда эса бу
муддатлар майнинг биринчи декадасига тўғри келди (19-21.05.2018, Фарғона).
Қишлаётган қуртлар келгуси йилининг март ойигача бу ҳолатинини давом
эттиради.
Эркакларининг бош ва кўкрак қисмлари қорамтир-қўнғир оёқлари эса қўнғир
рангда бўлади. Олдинги оёқнинг тазининг узунлиги 1,5-2 мм ўйноғичники эса 0,5-1 мм

атрофида. Сон қисми эса 0,8-10 мм атрофида, болдир қисми 0,5-0,9 см, панжаси 3 та,
тирноқлари бир жуфт, қўшилишда дарахтларни ёриқларида юришда бу бармоқ ва
тирноқлар мухим аҳамиятга эга. Мўйловларининг систематикада мўйловлари муҳим
аҳамияти бўлиб, эркак ва урғочи фарқи асосан шундан аниқланади (4-расм).

4-расм. Шаҳар узунмўйлов қўнғизнинг умумий кўриниши ва тана ўлчамлари
(оригинал).
А – эркак қўнғиз тана узунлиги; В – эркак қўнғиз; С-урғочи қўнғиз;
D - урғочи мўйлови; E - эркагининг мўйлови.
Урғочиларининг ўртача узунлиги 20-50 мм атрофида бўлиб, мўйловларининг
узунлиги тана узунлигига тенг. Эркак ва урғочи қўнғизларнинг бош қисми кўкракнинг
ўзаро бир-бири билан туташган жойида махсус қўшилма бўлиб, бу жойда овоз
чиқаришга ёрдам берувчи органи бор.
Мўйловдор қўнғизнинг бу тури асосан манзарали ўсимликларни: терак, тол,
қайрағоч, чинор ва бошқаларни зарарлайди. Улар, шунингдек олма, нок, ўрик ва бошқа
мевали дарахтларни ҳамда тут, ёнғоқ кабиларни ҳам зарарлаши мумкин. Зарарланган
дарахтлар 2-4 йил ичида қуриб қолади (5-расм).

5-расм. Шаҳар узунмўйлови билан зарарланган терак дарахтлари (оригинал).
Урғочилари одатда ўтлоқлар остига, дарахт ёриқларига 50 тагача тухум қўяди.
Умумий ривожланиш цикли икки йил давом этади. Қиш даврини улар қўнғиз ёки
ғумбак ҳолатида ўтказади.
Хулоса. Фарғона водийсида теракда узунмўйлов қўнғизларнинг 7 тури учраб, зарар
келтиради. Бизнинг шароитимизда қўнғизлар генерацияси 2-3 йил давом этади. Улар M.
domestica, P. Communis, P.sogdiana, A.vulgaris, D. kaki, J. regia C. Oblonga, C. vulgaris, манзарали
дарахтлардан эса P.nigra, S.alba, B.verrucosa, Q.robur, A. campestre ва U. pinnato romasa каби
дарахтларда озиқланиб зарар келтиради. Зараркунанданинг тўлиқ хаёт цикли
ўсимликнинг ёғочлик қисмларида ўтади.
Узунмўйлов қўнғизларга қарши кураш усулларини ишлаб чиқишда уларни тухум
қўйиш ва учиш муддатлари ҳисобга олиш керак. Бундан ташқари, уларга қарши кураш

чоралари узунмўйлов қўнғиз қуртлари билан зарарланган дарахтларни махсус
тайёрланган яъни лойга казеин билан ёпиштирилган ва инсектицид қўшилган суртмани
тешикларга суртиб чиқиш ёки тешикларга кучли инсектицид суқлиги жўнатиш, кучли
зарарларган ва заифлашган дарахтларни кесиб ташлаш орқали зараркунандалар
популяция миқдор зичлигини камайтириши мумкин.

